
Uunga siunnersuut Meeqgat tapersersornegartarnerat pillugu Inatsisartut inatsisaani inatsisip
allanngortinnegarnissaa pillugu inatsisissatut siunnersuut

(Meeqganut aamma ilaqutariit illuini ataatsimoorussamik digitalikkut sullissinermi isumaginninnermut
Aqutsisoqarfimmiit ersarissaaneqil. il.)

(Meeqqganut, Inuusuttunut llaqutariinnullu Naalakkersuisoq)

(Siullermeerneqarnera)

Demokraatit iluarisimaarpaat, Naalakkersuisut allannguutissatut siunnersuut naleqquttoq
saggummiummassuk, qulakkeereqgataasussaq, meeqqat sumiginnakkat eqqortumik tapersernegarlutillu
ikiornegarnissaannut. Siunnersuutittaaq siunertaraa meeqqgat inatsisitigut isumannaassusaat
pitsanngorsarnegassasut.

Taakkulu saniatigut nuannaarutigaarput, kommunit siunnersuutegarnikkut IT-systemimut
ataatsimoorussamut ilanngunnissaminnut pisussaaffilernegassammata, taamaalillutik meeqganut
tunngasut suliarisarneri digitalimik ingerlanneqartalissallutik. Tamanna iluarisimaarnarpoq aammalu
neriuutiginarluni kommuninut meeqganut tunngasunik suliat kisitsisillu nassiussuunnissaat
oginnerulersissagaa.

Siunnersuutip suliarinegarneranut atasumik maannakkut katersuunnermi nammineerlunga misigisimavara,
ganoq ajornakusoortigisoq meeqqat angerlarsimaffiup avataanut inissinnegarsimasut pillugit kisitsisinik
nutaanik pissarsiniarneq. Pitsaassagaluarpoq, siunissami tassunga pitsaanerusunik aaqqgiisoqaraluarpat.
Pingaartuuvormi tatiginartunik nutartikkanillu paasissutissanik pegarnissag kommunini ulluinnarni
aqutsinermi, aammalu aalajangiisogassatillugu siunissamut ungasinnerusumut tunngassuteqartunik.

Aammattaarli naatsumik maluginiagagarpunga, ajoraluartumik ilanngunnegarsimanngitsumik. Demokraatit
pingaartumillu Inatsisartunut ilaasortaq Nivi Olsen sivisuumik sorsussimavoq, illogarfimmi ilaqutariinnut
tapersersortinik eqqussisoqarnissaanik. Tamanna ilaqutariit siunnersorniarlugit tapersersorniarlugillu
unammilligassaasa gaangerniarnissaannut, ataatsimuuginnarnissaannut aammalu ingerlalluarnissaannut.
Tamanna iluaqutaallunilu nuannaarutaassagaluarpoq ilaqutariinnut namminermut aammalu
inuiaqatigiitsinnut. llaqutariit nukittuut ingerlalluartullu inuiaqatigiitsinni garmaliussat siullersarissavaat.

Demokraatini isumaqgarpugut, ilaqutariinnut tapersersortimik isumassarsiaq pitsaasuusoq.
Eggarsaatigerusunnarpog, suliat allaanerusumik suliarisariagaraluarnerigut ilaqutariit- peeqqallu iluanni,
taamaattumillu ataatsimiititaliaq kajumissaarusupparput oqgallisigeqqullugu, ilumut
ajunnginnerusinnaanersoq illogarfinni ilaqutariinnut tapersersortegarnissamik periarfissiisogarpat
allannguutinut allanut ilanngullugu, uani Naalakkersuisunit siunnersuutigineqartunut.

Siunnersuut taamatut oqaaseqaatitalerlugu llaqutariinnermut- aamma Peqgissutsimullu ataatsimiititaliami
suliareqginneqartussatut innersuussutigaarput.

